
ADMINISTRACION AUTONOMICA
XUNTA DE GALICIA

Conselleria de Traballo e Benestar
Xefatura Territorial da Coruna
Servizo de Relacions Laborais
Resolucion de inscricion e publicacion do convenio colectivo da empresa Vulcarol, S.L.

Visto o texto do convenio colectivo da empresa VULCAROL para o persoal adicado a limpeza industrial da refineria
da Coruna (cédigo 15004171012004), que subscribiu a comision negociadora con data do 26 de marzo de 2013, e de
conformidade co disposto no artigo 90, nimeros 2 e 3, do Real decreto lexislativo 1/1995, do 24 de marzo, polo que se
aproba o texto refundido da Lei do Estatuto dos traballadores, no Real decreto 713/2010, do 28 de maio, sobre rexistro e
depdsito de convenios e acordos colectivos de traballo, e na Orde de 29 de outubro de 2010 pola que se crea o Rexistro
de Convenios e Acordos Colectivos de Traballo da Comunidade Auténoma de Galicia

A Xefatura Territorial de Traballo e Benestar da Coruna
RESOLVE:

1.°.—Ordenar a sua inscripcion no Rexistro de Convenios e Acordos Colectivos de Traballo da Comunidade Auténoma
de Galicia.

2.°.—Dispofier a sua publicaciéon no Boletin Oficial da Provincia da Corufa.
A Coruna, 18 de xuno de 2013.

Xefa territorial

MARIA PILAR CARIDAD ALONSO

CONVENIO COLECTIVO DA EMPRESA VULCAROL; S.L. PARA O PERSOAL DA LIMPEZA INDUSTRIAL DA REFINERIA DE
REPSOL-PETROLEO DE A CORUNA 2013-2014

Artigo 1.°.~Ambito funcional e territorial.

Son asinantes do presente convenio dunha parte a representacion da empresa e da outra o seu delegado de persoal
neste centro de traballo.

Este convenio regulara as relacions de traballo entre a empresa “VULCAROL, S.L.”, adicada a limpeza industrial da
refineria da Coruna, e os seus traballadores adscritos ao contrato de limpeza industrial co nimero de contrato 2011/0025
e calquera que o suceda.

Artigo 2.°.~Ambito persoal.

Afecta a todos os traballadores adscritos & limpeza industrial da refineria de “REPSOL-PETROLEO” da Corufa.
Artigo 3.°.-Vixencia e duracion.

Este convenio tera unha vixencia de dous anos, dende o 1 de xaneiro de 2013 ao 31 de decembro de 2014.
Artigo 4.°.-Denuncia.

O presente convenio debera denunciarse por calquera das partes antes dos tres Ultimos meses do ano 2014.

As partes comprométense a, unha vez denunciado o convenio para o ano 2015, iniciar as negociacions, ao mais tardar,
no mes de decembro de 2014.

Artigo 5.°.-Prorroga.

O presente convenio prorrogarase tacitamente de ano en ano se ningunha das partes o denunciase ao seu termo ou
ao dalgunha das suas prorrogas.

No caso de prorrogarse por un ano, efectuarase un aumento salarial equivalente ao incremento porcentual do IPC real
no seu conxunto estatal nos doce meses anteriores.

Artigo 6.°.-Comision paritaria.

Créase unha comision paritaria, segundo o establecido no artigo 85.3h do E.T., no momento da sinatura do presente
convenio. Esta comision paritaria, constituida por un representante da parte empresarial e un da parte social, sera o orga-
nismo encargado da interpretacion, aplicacion e vixilancia do presente convenio.

Esta comision paritaria conecera daquelas cuestions establecidas na lei e en particular no Real decreto lei 7/2011, do
10 de xuno. O prazo de actuacion desta comision establécese en 10 dias. Para solucionar as discrepancias no seo de dita
comision, as partes someteranse aos sistemas non xudiciais de solucion de conflictos de traballo establecidos no Acordo
Interprofesional Galego (AGA), nos propios termos en que neste estan formulados.

Artigo 7.°.-Condicions mais beneficiosas.

Os traballadores que con anterioridade a sinatura do convenio disfrutasen de condiciéns mais beneficiosas, considera-
das en conxunto e cédmputo anual, que as aqui pactadas, conservardn as mesmas.

Artigo 8.°.-Xornada laboral.

A xornada maxima sera de 39 horas semanais (de luns a venres) de traballo efectivo segundo o estipulado no calenda-
rio laboral de mantemento do persoal de “REPSOL-PETROLEQ”. Esta distribucién farase a xeito de calendario anual, o cal
debera ser asinado polo representante dos traballadores.

Artigo 9.°.-Salarios.

Os salarios son os estipulados nas taboas salariais anexas. As retribucions do presente convenio colectivo enténdense
na sua totalidade e non polo desglose individualizado dos diferentes elementos e conceptos que o componen.

Artigo 10.°.-Antigiliidade.

Abénase un complemento persoal de antigliidade fixado en trienios, segundo as contias fixadas no anexo Il do “Conve-
nio colectivo de limpeza de edificios e locais da Coruna 1998-2001". Dende 0 31.12.98 non se devengaron novos trienios.
A todos aqueles traballadores que tiveron pendente de cumprir un novo trienio, a excepcion daqueles que conten cunha an-
tigliidade posterior ao 01.01.98, abdnaselles a parte correspondente ao tempo transcorrido dende a data do dltimo trienio
cumprido e 0 31.12.98, rateado por meses, e nas contias que se establecen no anexo lll do convenio colectivo mencionado
anteriormente. A suma destas cantidades paséu a denominarse complemento de antigliidade consolidada.

Pola desaparicion do complemento de antigliidade, dende do 01.01.99, todos os traballadores percibiron unha com-
pensacién econémica segundo as cantidades e polos conceptos establecidos no anexo IV do convenio colectivo xa citado,
abonados no periodo de 6 anos de 1999 a 2004, a razén de 1/6 anual.

0O complemento de antiglidade consolidada que vefien percibindo os traballadores adscritos a limpeza industrial da
refinerfa de “REPSOL-PETROLEO” da Corufia con anterioridade ao 31-12-1998, terd o mesmo incremento que 0 que experi-
menten as retribuciéns salariais.

Artigo 11.°.-Plus de centro de traballo.

Establécese este plus para os traballadores do centro con unha antiguidade minima de 5 anos. No caso de faltar ao
traballo un dia ou dous medios sen xustificar descontarase a totalidade do plus mensual.

Para o ano 2013 fixase un importe de 51,00 euros mensuais.

Para o0 ano 2014 o importe sera de 52,02 euros mensuais.

Artigo 12.°.-Plus de asistencia.

Establécese para o ano 2013 un plus de asistencia na contia de 72,59 euros mensuais para todos os traballadores
calquera que sexa a sua antiguidade ou grupo profesional. Para o ano 2014 este plus sera de 74,04 euros mensuais.

No caso de faltar ao traballo un dia ou dous medios, sen xustificar, descontarase a totalidade do plus.

No caso de enfermidade descontarase a parte proporcional aos dias faltados, coas excepcions que quedan recollidas
no artigo 38 do convenio.

Artigo 13.°.-Plus de transporte.

Establécese para 0 ano 2013 un plus de transporte de 72,16 euros mensuais para todos os traballadores calquera que
sexa a sua antigliidade ou grupo profesional. Para o ano 2014 este plus sera de 73,60 euros mensuais.

Este plus percibirase nas 12 mensualidades, € a prorrata da xornada realizada.

Artigo 14.°.-Plus de toxicos.

Todos os traballadores que realicen as stas funciéns en “REPSOL-PETROLEO” percibirdn un plus de téxicos dun 20%
do salario base.

Artigo 15.°.-Plus de actividade.

Sera de 31,84 euros mensuais no ano 2013 e de 32,48 euros mensuais no ano 2014. Tera a mesma suba anual que
a que experimente o convenio.

Artigo 16.°.-Plus de traballos en maxima.

Para 0 ano 2013 sera de 8,74 euros diarios e de 8,92 euros para o ano 2014. Este plus percibirase cando se traballe
en maxima, independentemente que o traballo sexa toda a xornada ou sé parte dela.

Artigo 17.°.-Horas extraordinarias.

As partes asinantes do presente convenio acordan a conveniencia de reducir ao minimo indispensable a realizacion de
horas extraordinarias, axustandose aos seguintes criterios:

a) Horas extraordinarias que venan esixidas pola necesidade de reparar sinistros ou outros danos extraordinarios e
urxentes, asi como no caso de risco de perda de materias primas: Si a sua realizacion.

b) Horas extraordinarias habituais: Supresién.

c) Horas extraordinarias estructurais, que seran as necesarias por contratos ou periodos punta de produccién, ausen-
cias imprevistas, cambios de quendas e outras circunstancias de caracter estructural ou técnico da propia natureza da
actividade: Mantemento, sempre que non quede a utilizacién das distintas modalidades de contratacién temporal ou parcial
previstas na lei.

d) En relacion ao obxectivo de estimular a creacion de emprego a través da reduccion de horas extraordinarias, as par-
tes coincidiron na importancia do estricto cumprimento do artigo 35 do E.T.. O incumprimento deste artigo sera considerado
falta grave.

O prezo das horas extraordinarias € o estipulado nas taboas salariais anexas. Enténdese por festivas as horas traba-
lladas en sabados, domingos, festivos e noites.

As horas pédense compensar en efectivo ou en tempo equivalente de descanso, previo acordo entre as partes:
5 horas extras normais: 1 xornada de descanso.
4 horas extras festivas: 1 xornada de descanso.

No caso de que a empresa requira a realizacion de horas extraordinarias, a calquera traballador, estando éste no seu
periodo de descanso, e éstas non superen o nimero de tres, abonaraselle media hora mais en concepto de extra, como
axuda de transporte.

Artigo 18.°.-Dietas.

Establécese para o0 ano 2013 un importe minimo para as dietas de 52,07 euros cando se tena que comer e pernoctar
fora da casa, de 31,23 euros cando se realicen as dias comidas principais fora do domicilio e de 17,45 euros cando
se realice unha soa comida. Para o ano 2014 estas cantidades seran de 53,11 euros, 31,86 euros e 17,80 euros
respectivamente.

Se, por necesidades do servizo, a comida retrasarase ou adiantarase como minimo media hora a empresa abonaria a
comida.

Artigo 19.°.-Retén.

A empresa procurara evitar que os traballadores que estén de Retén se queden a facer horas extraordinarias, a non ser,
que ditas horas pertenzan ao retén.

Para o0 ano 2013 o valor do retén sera de 149,96 euros semanais.

Para 0 ano 2014 sera de 152,96 euros semanais. A partires do un de xaneiro de 2014 cada traballador que esté de
Retén recibira ademais 10 euros por cada dia festivo que coincida entre luns e venres.

Artigo 20.°.-Nocturnidade.

Fixase un plus de traballo nocturno dun 30% do salario base das taboas anexas para todos os traballadores que pres-
ten o0s seus servizos entre as 22 e as 6 horas.

Todo o persoal que traballe mais do 80% da sua xornada en horas nocturnas, cobrara o plus de nocturnidade sobre o
100% do salario base mensual.

Artigo 21.°.-Limpeza de tanques.

A empresa e o representante dos traballadores negociaran a prima a percibir polos traballadores antes da limpeza de
cada tanque.

A prima corresponde independentemente que o traballador realice as suas funcions dentro ou fora do tanque.
Artigo 22.°.-Pagas extraordinarias.

Todo o persoal percibird dldas pagas extraordinarias: paga extra de xullo e paga extra de nadal. As citadas pagas abo-
naranse co mes de xuno a paga de xullo e co mes de novembro a de nadal.

0 devengo das citadas pagas extraordinarias sera semestral do 1 de xaneiro ao 30 de xufio a de xullo e do 1 de xullo
ao 31 de decembro a de nadal.

O importe destas pagas sera dunha mensualidade de salario base mais o complemento de antiglidade consolidada.

As pagas extras percibiranse na sua integridade, independentemente que o traballador estivera en situacion de I.T. por
calquera causa.

Artigo 23.°.-Gratificacion en concepto de beneficios.

Consideraranse como tais e na contia dunha mensualidade de salario base mais o complemento de antigliidade conso-
lidada. Esta paga debera referirse ao ano natural anterior, abonandose a prorrata do tempo de servizo. Dita paga abonarase
co mes de febreiro.

Ao igual que nas recollidas no artigo anterior, a paga de beneficios percibirase na sua integridade independentemente
que o traballador estivera en situacién de I.T. por calquera causa.

Artigo 24.°.-Traballos de grupo profesional superior.

No caso de que por necesidade do servizo fixéranse traballos de un grupo profesional superior percibirianse os salarios
correspondentes a ese grupo profesional.

Artigo 25.°.-Cambio de turno.

Cando, por necesidade do servizo, sexa preciso facer un cambio de turno obrigatorio o traballador tera, cando menos,
24 horas consecutivas de descanso. De non ser asi, as horas percibiranse como horas extraordinarias.

Artigo 26.°.-Pago de salarios.

As retribucions mensuais seran abonadas polas empresas dentro dos catro primeiros dias de cada mes. A empresa
concedera unha hora para o cobro cando se faga por talén ou transferencia bancaria.

Artigo 27.°.-Anticipos.

Os traballadores teran dereito a percibir, sen que chegue o dia sinalado para o cobro dos salarios, anticipos a conta do
traballo xa realizado, non podendo ser superior ao 90% do realmente traballado. Entenderase como salario o corresponden-
te a unha mensualidade mais a parte proporcional das pagas extraordinarias.

Artigo 28.°.-Descansos.

Todo traballador de xornada continuada, tera dereito a un descanso de quince minutos obrigatorios, computable a todos
os efectos como tempo de traballo efectivo.

A empresa comprométese a cumprir estrictamente o artigo 34, ponto 3.° do E.T. (descanso de 12 horas entre
xornadas).

Artigo 29.°.-Tempo para o aseo.

Todo o persoal ten dereito a 20 minutos a saida do traballo para lavarse ou ducharse e cambiarse. Na xornada partida
enténdese que hai duas saidas do traballo, e o traballador dispén a cada unha delas de 20 minutos para o aseo. Este
tempo computa a todos 0s niveis como tempo de traballo efectivo.

Artigo 30.°.-Vacacions.

Seran de 30 dias naturais para todos os traballadores afectados por este convenio, retribuidas de acordo co salario
base, antigliidade consolidada, plus de asistencia, plus de transporte, plus de centro de traballo e plus de actividade, asi
como o0 50% do plus de nocturnidade que se vinera percibindo. A partires do un de xaneiro de 2014 engadirase a sua
retribucion o 40% do plus de téxicos.

As vacacions non poderan ser compensadas en metalico, agas no caso de liquidaciéon de contrato ou despido. As
vacacions disfrutaranse por cada ano natural de servizo. No caso de que un traballador se empregue no transcurso do ano
ou deixe a empresa no transcurso do mesmo, disfrutara do tempo de vacaciéns segundo vinculo coa empresa.

0 goce das vacacions anuais sera rotatorio, non estando ningun traballador obrigado a disfrutar as vacaciéns no inverno
durante dous anos consecutivos, entendendo como meses de inverno, todos os do ano agas os de xufo a setembro, ambos
inclusive.

O inicio do periodo de vacacions sempre sera nun dia laborable.

A lista das vacaciéns sera feita tendo en conta que s6 poden coincidir 3 traballadores no mes de xullo, 3 no de agosto
e 2 por cada un dos outros meses. Evitarase tamén a coincidencia de dous ou mais conductores por mes.

Artigo 31.°.-Licencias retribuidas.

A empresa dara obrigatoriamente licencias retribuidas, como se de traballo efectivo se tratasen, a todos os traballado-
res que o soliciten, polos seguintes motivos:

— Por matrimonio: 20 dias.

— Por matrimonio de fillos ou irmans: un dia.

— Por nacemento, adopcion e acollemento de fillo: tres dias naturais.

— Por enfermidade grave do conxuxe, pais e fillos: tres dias naturais.

— Por morte do conxuxe, pais, irmans, irmans politicos, sogros, avods, fillos, xenros e noras: tres dias naturais.
— Polos ultimos tres motivos se fose fora da localidade: catro dias naturais.

— Por morte de familiares de 3.° grao: un dia.

As parellas de feito teran os mesmos dereitos que os matrimonios, abondando con presentar o certificado de
empadroamento.

Nos supostos non recollidos neste apartado estarase ao establecido no Estatuto dos Traballadores.
— Cumprimento dun deber publico: o tempo necesario.

— Para asistir ao médico: o tempo necesario.

— Para o reconecemento médico anual: un dia.

— Cambio de enderezo: un dia natural. Se fose féra da localidade: dous dias naturais.

— Por exames: o0 tempo necesario.

— Asistencia a xuizos: o tempo necesario.

Artigo 32.°.-Licencias non retribuidas.

Durante o ano concederanse sete dias de licencias non retribuidas, segundo as necesidades dos traballadores. Estas
licencias non se poderan fraccionar en mais de dous periodos.

Artigo 33.°.-Prendas de traballo.

A empresa dara dende o primeiro dia de traballo as prendas de proteccion, hixiene e traballo que fosen necesarias
segundo o que prescribe a actual normativa de prevencion de riscos laborais, ademais e obrigatoriamente entregaranse
por ano, como minimo, dous buzos ou faenas completas (pantalén, camisa e chaqueta), duas toallas de ducha, unha
chaqueta de auga acolchada e a roupa necesaria en caso de deterioro. Os buzos ou faenas e as toallas entregaranse
antes do 31 de xaneiro e a chaqueta acolchada antes do 30 de setembro. A empresa farase cargo do lavado da roupa
de traballo.

Artigo 34.°.-Vestiarios.
A empresa vira obrigada a solicitar do seu cliente que se facilite un cuarto apropiado as necesidades do persoal.
Artigo 35.°.-Seguro de vida.

A empresa afectada por este convenio subscribira pélizas de seguro colectivo a favor de todo o persoal por un capital
de 22.000 euros para as continxencias de morte, incapacidade permanente total, absoluta ou gran invalidez derivadas
calquera delas de accidente laboral, incluido o accidente “in itinere”.

Artigo 36.°.-Embarazos e igualdade.

Durante a época de embarazo, por prescricion médica ou indicacién do facultativo, a traballadora ocupara un posto de
menos esforzo.

Para o referido ao artigo 85.1 do E.T. sobre medidas dirixidas a promover a igualdade de trato e de oportunidades entre
mulleres e homes no ambito laboral estarase ao disposto na lexislacion vixente.

Artigo 37.°.-Xustificantes médicos.

Sera obrigacion da empresa proporcionar ao centro de traballo os volantes de asistencia para uso dos traballadores
no caso de enfermidade. Dito volante, selado e asinado polo médico e cumprimentado polo mesmo, debera ser suficiente
como xustificante do tempo de ausencia do traballador.

Artigo 38.°.-Incapacidade temporal.

Os traballadores afectados polo presente convenio que causen baixa por accidente laboral percibiran o0 100% do salario
convenio dende o primeiro dia da baixa.

Asi mesmo, percibiran o 100% do salario convenio dende o primeiro dia de baixa ata un maximo de catro meses, 0s
traballadores que causen baixa de I.T. con hospitalizacién ou por intervencion cirurxica, independentemente, de que parte
de dito periodo estivese hospitalizado e parte de convalecencia domiciliaria.

O plus de asistencia, as pagas extras e a paga de beneficios non se veran afectadas no seu importe habitual polas
situacions de |.T. derivadas de accidente de traballo. Tampouco se veran afectados no seu importe polas baixas de I.T.
contempladas no paragrafo anterior durante o periodo e nas condicions sinaladas no mesmo. Con respecto a I.T. derivada
de enfermidade comun ou accidente non laboral terase en conta o disposto nos artigos 22 e 23 do presente convenio, en
relacion co abono das pagas extraordinarias e gratificacion de beneficios.

Artigo 39.°.-Saude laboral.

Sera de aplicacion a vixente Lei 31/1995, do 8 de novembro, de prevencidon de riscos laborais e normativa que a
desenvolve.

A empresa reconece o dereito dos empregados a traballar nun medio exento de riscos de acoso sexual e comprométese
a non permitir nin tolerar ninglin comportamento desa natureza.

Acoso sexual.—Denominase acoso sexual aquelas conductas verbais ou fisicas de natureza sexual que son considera-
das ofensivas e non desexables pola persoa que as sofre.

As persoas comprométense a tratar con discrecion e prontitude as reclamaciéns que se presenten por este motivo
tanto de xeito persoal ou a través dos comités de empresa ou delegados de persoal.

Tamén se comprometen a non exercer ninguln tipo.de represalias sobre as persoas que sufran ou denuncien actuacions
deste tipo.

A revision médica anual e obrigatoria sera por conta da empresa.
Artigo 40.°.-Periodo de proba.

O periodo de proba quedara establecido nas seguintes formas:
Persoal obreiro ou subalterno: 15 dias.

Persoal técnico e administrativo: 2 meses.

Persoal titulado: 2 meses.

Artigo 41.°.-Contratos eventuais por circunstancias do mercado.

Para este tipo de contrato sera de aplicacion o estipulado no artigo 35 do “Convenio colectivo provincial de limpeza de
edificios e locais da Coruna”.

No suposto de non producirse a extincién a terminacién da vixencia maxima do mesmo, se o traballador segue prestan-
do servizos a mesma, o contrato se transformara en indefinido.

O presente contrato s6 sera de aplicacion para o persoal que preste servizos directamente para as empresas do sector,
nunca aos de empresas de traballo temporal.

Artigo 42.°.-E.T.T.

As partes afectadas polo presente convenio renuncian expresamente a utilizacion de empresas de traballo temporal.
Artigo 43.°.-Ceses voluntarios.

O prazo de aviso previo nos casos de cese voluntario dos traballadores sera de 15 dias.

Artigo 44.°.-Dereitos sindicais.

A empresa incluida no ambito funcional deste convenio, descontara na ndmina mensual dos traballadores, a peticion
destes, o importe da cota sindical correspondente. Para o cal, os traballadores interesados, remitiran a direccién da em-
presa un escrito no que expresaran con claridade a orde de desconto, a central ou sindicato a que pertencen, a contia da

cota, asi como o nimero da conta corrente ou libreta de aforros do banco ou caixa de aforros para poder ser transferida a
citada cantidade.

Os traballadores que ostentando a condiciéon de representantes sindicais realicen a sua xornada laboral en horas
nocturnas poderan disfrutar as horas sindicais que puideran corresponderlles na xornada laboral anterior ou posterior, de
comun acordo coa direccion da empresa e seguindo en todo caso criterios organizativos.

Seccions sindicais.—Ampliase as empresas de 50 ou mais traballadores todos os dereitos sobre seccions sindicais de
empresa, os estipulados na Lei organica 11/85, do 2 de agosto, de liberdade sindical.

Quen obtena cargos a nivel provincial, autonémico ou estatal, nas organizaciéns sindicais teran dereito a excedencia for-
z0sa, con reserva do posto de traballo e reingreso automatico. Asi mesmo teran dereito a asistencia e ao acceso ao centro
de traballo para participar en actividades propias do seu sindicato ou do conxunto dos traballadores, previa comunicacién
ao empresario e sen que o exercicio deste dereito poda interromper o desenvolvemento normal do proceso productivo.

A empresa facilitara na medida das suUas posibilidades a realizacién de asembleas cando fose necesario, naqueles
centros que reudnan condiciéns para elo e nos demais centros facilitaran aos traballadores a asistencia a ditas asembleas
cando se realicen noutro lugar. O exercicio deste dereito non afectara a xornada laboral polo que sera recuperable o tempo
de traballo que se vexa afectado pola realizacion das citadas asembleas.

Polo demais, as competencias e garantias da representacion dos traballadores, sera a establecida nos artigos 64 e 68
do E.T. e na Lei organica de liberdade sindical.

Artigo 45.°.-Adscricion do persoal.

As partes asinantes asumen as obrigas que puideran derivarse do artigo 33.° do “Convenio colectivo de limpeza de
edificios e locais da Coruna” que se reproduce a continuacion:

1.-Ao termo da concesion dunha contrata de limpeza os traballadores da empresa contratista sainte pasaran a ser
adscritos a nova titular da contrata, quen se subrogara en todos os dereitos e obrigas, sempre que se dea algun dos
seguintes supostos:

a) Traballadores en activo que presten servizos en dito centro cunha antigliidade minima de seis meses, sexa cal fose
a modalidade do seu contrato.

b) Traballadores que no momento do cambio de titularidade da contrata se atopen enfermos, accidentados, en ex-
cedencia ou en situacion analoga, sempre e cando prestaran 0s seus servizos no centro de traballo de subrogacién con
anterioridade & suspension do contrato de traballo, € que reunan a antigiidade minima establecida no apartado a).

c) Traballadores que con contrato de interinidade substitian a alguins dos traballadores citados no apartado anterior.

d) Traballadores de novo ingreso que por esixencias do cliente se incorporaran ao centro de traballo como consecuencia
da ampliacién da contrata, dentro dos Ultimos seis meses.

e) O persoal incorporado polo anterior titular a este centro de traballo dentro dos seis meses, seguira pertencendo a dita
empresa e non se producira a subrogacion citada agas que se acredite a sda nova incorporacion ao centro e a empresa.

2.-Todos os supostos anteriormente contemplados deberan acreditarse, feacientemente e documentalmente pola
empresa sainte no prazo de cinco dias habiles, mediante os documentos que se detallan ao final deste artigo.

0 indicado prazo contara dende o momento no que a empresa entrante comunique feacientemente a sainte e a “Asocia-
cioén Provincial de Empresarios de Limpeza da Coruia”, ser a nova adxudicataria do servizo. De non cumprir este requisito a
empresa entrante, automaticamente, e sen mais formalidades, subrogarase en todo o persoal que preste 0s seus servizos
no centro de traballo.

En calquera caso, o contrato de traballo entre a empresa sainte e os traballadores, s6 se extingue no momento que se
produza a subrogacion do mesmo a nova adxudicataria.

3.—Non operara a subrogacion no caso dun contratista que realice a primeira limpeza e non subscribise contrato de
mantemento.

4.—Se a subrogacion dunha nova titular da contrata, implicase que un traballador realizase a sua xornada en dous
centros distintos afectando a un sé6 deles o cambio da titularidade da contrata, os titulares das mesmas xestiéons o plu-
riemprego legal do traballador, asi como o disfrute conxunto de periodo das vacacions, abonandose pola empresa sainte
a liquidacioén por partes proporcionais das pagas correspondentes. Esta liquidacion non implicara o finiquito, se se segue
traballando para a empresa.

5.-A aplicacion deste artigo sera de obrigado cumprimento as partes que vincula, empresa cesante, nova adxudicataria
e traballador.

Non desaparecera o caracter vinculante deste artigo no caso de que a empresa adxudicataria do servizo suspendese o
mesmo por un periodo inferior a seis meses, dito persoal, con todos os seus dereitos, adscribirase & nova empresa.

Documentos a facilitar pola empresa sainte a entrante:

Documento de adscricion (anexo Il ).

Certificado do organismo competente de estar ao corrente do pago da Seguridade Social.
Fotocopias das 4 Ultimas néminas do persoal afectado.

Fotocopia dos TC1 e TC2 de cotizacion a seguridade social dos 4 ultimos meses.

Copia do ultimo contrato de traballo e as suas prorrogas, no caso de existir.

Relacién do persoal na que se especifique nome e apelidos, enderezo, n.° de afiliacion a seguridade social, antiglidade,
xornada, horario, modalidade da sua contratacion e data de disfrute das suas vacacions.

Igualmente, e dentro dos 15 dias seguintes & subrogacion, a empresa sainte estara obrigada a enviar & empresa
entrante, copia dos documentos, debidamente dilixenciados por cada traballador, no que se faga constar que este recibiu
da empresa sainte a sua liquidacion de partes proporcionais dos seus haberes ata o0 momento da subrogacion, non que-
dando pendente cantidade algunha. O incumprimento da entrega deste documento en nada afectara & subrogacion dos
traballadores.

Artigo 46.°.-Normas supletorias.

Para o non previsto no presente convenio, ou estando previsto sempre que beneficie aos traballadores, sera de aplica-
cién o “Convenio colectivo provincial de limpeza de edificios e locais da Coruna”.

Seran normas subsidiarias do establecido neste convenio, o “Acordo marco estatal do sector da limpeza de edificios
e locais”.

Artigo 47.°.-Solucion de conflictos.

As partes asinantes deste convenio, durante a vixencia do mesmo, acordan someterse as disposicions contidas no
Acordo Interprofesional Galego sobre procedementos extraxudiciais de solucién de conflictos colectivos de traballo (AGA),
nos propios termos en que estan formuladas.

Artigo 48.°.-Clausula de inaplicacion do convenio.

E intencién das partes asinantes dar pleno cumprimento ao contido pactado no convenio colectivo durante toda a
vixencia do mesmo. Por elo, si excepcionalmente xurdira calquera posible necesidade de inaplicacién do mesmo, a empresa
expora tal circunstancia a sta comisién paritaria, coa vontade de buscar soluciéns non traumaticas que permitan facer
fronte a problematica plantexada, comprometéndose ambas partes a poner todos os esforzos para alcanzar un acordo.

Unha vez transcorrido un prazo non superior a 7 dias sen que as partes alcanzasen un acordo no seo da comisién
paritaria, poderase acudir, de conformidade co disposto no artigo 82 do Estatuto dos Traballadores, aos procedementos
establecidos no AGA, de mediacién ou conciliacion instadas por calesquera das partes, ou no seu caso de arbitraxe, sempre
e cando éste sexa instado de comun acordo por ambalas duas partes.

TABOA SALARIAL ANO 2013
LIMPEZA INDUSTRIAL REPSOL-PETROLEO

| Dia Mes Ano
Grupo profesional IlI
Administrativos
Oficial 1.2 43,81 1.314,27 19.714,05
Oficial 2.2 39,02 1.170,67 17.560,05
Auxiliar 35,68 1.070,28 16.054,20
Grupo profesional Il
Mandos intermedios
Encargado xeral 45,02 1.350,68 20.260,20
Encargado de zona 41,80 1.253,99 18.809,85
Encargado de sector 40,07 1.202,04 18.030,60
Grupo profesional |
Persoal de limpeza
Condutor-limpador 39,06 1.171,76 17.576,40
Especialista 37,27 1.118,12 16.771,80
Encargado 34,44 1.033,20 15.498,00

Dia Mes Ano

Pedn especialista 33,07 992,20 14.883,00
Responsable de equipo 32,76 982,66 14.739,90
Pedn Limpador 25,00 750,00 11.250,00
Pluses
Asistencia 2,42 72,59 871,08
Transporte 2,41 72,16 865,92
Actividade 1,06 31,84 382,08
Centro de traballo 1,70 51,00 612,00
Toxicos 20% salario base
Nocturnidade 30% salario base
Méaxima 8,74
Retén 149,96
H.E.N. xeral 14,20
H.E.F. xeral 15,93
H.E.N. pedn limpador 11,00
H.E.F. pedn limpador 13,00
Dietas
1 comida 17,45
2 comidas 31,23
Dieta completa 52,07

ANEXO |

H.E.N.: hora extra normal. H.E.F.: hora extra festiva

Todas as mensualidades son de 30 dias

TABOA SALARIAL ANO 2014

LIMPEZA INDUSTRIAL REPSOL-PETROLEO

Dia Mes Ano

Grupo profesional IlI
Administrativos
Oficial 1.2 44,69 1.340,56 20.108,40
Oficial 2.2 39,80 1.194,08 17.911,20
Auxiliar 36,39 1.091,69 16.375,35
Grupo profesional Il
Mandos intermedios
Encargado xeral 45,92 1.377,69 20.665,35
Encargado de zona 42,64 1.279,07 19.186,05
Encargado de sector 40,87 1.226,08 18.391,20
Grupo profesional |
Persoal de limpeza
Conductor-limpador 39,84 1.195,20 17.928,00
Especialista 38,02 1.140,48 17.107,20
Encargado 35,13 1.053,86 15.807,90
Pedn especialista 33,74 1.012,04 15.180,60
Responsable de equipo 33,41 1.002,31 15.034,65
Pedn limpador 25,50 765,00 11.475,00
Pluses
Asistencia 2,47 74,04 888,48
Transporte 2,45 73,60 883,20
Actividade 1,08 32,48 389,76
Centro de traballo 1,73 52,02 624,24

Toxicos 20% salario base
Nocturnidade 30% salario base
Maxima 8,92

Retén 152,96
H.E.N. xeral 14,48
H.E.F. xeral 16,25
H.E.N. pedn limpador 11,22
H.E.F. pedn limpador 13,26
Dietas

1 comida 17,80

2 comidas 31,86
Dieta completa 53,11

Pagina 9 / 10

Nimero de anuncio 2013/8140



BOLETIN OFICIAL DA PROVINCIA DA CORUNA BOLETIN OFICIAL DE LA PROVINCIA DE A CORUNA
Jueves, 4 de julio de 2013 < Niimero 126

ANEXO 1l
H.E.N.: hora extra normal. H.E.F.: hora extra festiva

Todas as mensualidades son de 30 dias

ANEXO Il

DOCUMENTO DE ADSCRICION

Empresa N.° Seg. Soc. /

Enderezo C.I.F.

Centro de traballo:

Traballador/a: N.° Seg. Soc. ___/
Enderezo: D.I.

Data de antiguidade: Categoria laboral:

Xornada diaria: horas minutos.

Xornada semanal: horas minutos.

Horario de traballo: de a

de a

Observacions:

Pola empresa: O traballador/a:

2013/8140

